
2 Car tu es Dieu sur tous les Dieux,

Ta main a formé les hauts Cieux,

La Terre ronde et haute mer:

O Seigneur ie te veux aymer.

3 Tu as créé l'Homme terrestre,

Tout ce qu'on void sur la terre estre,

Pour luy tu as voulu former:

O seigneur ie te veux aymer.

4 Adam malicieusement

Transgressa ton commandement,

Trop voulut de soy presumer:

O Seigneur ie te veux aymer.

5 Pour rachetter nostre nature,

Tu as ton cher fils à mort dure

Exposé, par torment amer:

O Seigneur ie te veux aymer.

6 Celuy qui n'auoit oncq' peché,

A souffrert pour nostre peché,

On l'a veu battre et diffamer:

O Seigneur ie te veux aymer.

7 Poutra doncq' ta benignité,

Ton Amour, ta grand' charité,

Bouche dire et langue exprimer:

O Seigneur ie te veux aymer.

8 Donqu' Seigneur par ta grand' bonté,

Plaise toy à ta volonté,

Mes desirs du tout conformer:

O Seigneur ie te veux aymer.


